
EPISTAXIS 
 
 
 

Epistaxis eshte percaktuar si nje hemorragji akute nga flegrat e hundes, hapsira e 

hundes ose nasofaringsi. Eshte nje urgjence e shpeshte. Jo rralle shkakton nje shqetesim te madh 

tek pacientet dhe klinicistet. Megjithate me shume se 90% e pacienteve qe paraqiten me epistaxis, 

mund te trajtohen ne menyre te suksesshme qe ne repartin e urgjences. 
 
 

PAK HISTORI 
 
 

Epistaxis vjen nga greqishtja (dmth. gjak nga hunda ) . Eshte nje problem qe ka qene pjese e 

eksperiences njerzore qe ne kohet me te lashta. Shpeshtesia e tij ka qene subjekt i folklorit dhe i 

miteve. Trajtimi i epistaxisit eshte bere qe ne kohet me te hershme. 

Magjistaret, “mjeket e lashtesise”, shkruanin fjale magjike ne ballin e pacientit me gjakun e tij, 

dhe i kerkonin te semurit te mbante hajmali ne ngjyre te kuqe. 

Hipokrati komentonte qe shterngimi i forte i hundes pakson rrjedhjen e gjakut. 

Carl Michel (1871), James Little (1879), dhe Wilhelm Kiesselbach ishin te paret qe 

identifikuan plexusin e septumit nazal inferior, si nje burim i gjakderdhjes nga hunda. 

Pilz ishte i pari qe trajtoi epistaxisin ne menyre kirurgjikale me anen e ligatures se artieres 

Carotis Communis (me 1869). 

Seiffert ligoi a. maxill interne nepermjet sinusit maxillar ( me 1928). 

Henry Good Year realizoi per here te pare ligaturen e artieres ethmoidalis ant. si menyre per 

trajtimin e epistaxisit…. (1) 

Njohurite e komunitetit mjeksor per epistaxisin jane rritur ne menyre dramatike. Trajtimi i 

tanishem, ( edhe pse ka modifikuar disa gjera gjate viteve), vazhdon te perfshije teknika te 

verejtura per here te pare gjate ketyre qindra viteve . 
 
 

. ANATOMIA DHE FIZIOLOGJIA 
 
 

Cdo zgaver e hundes kufizohet nga muri lateral, qe perbehet nga 3 konkat dhe sistemi 

kompleks i ostiumeve te sinuseve dhe fosave, si dhe nga septumi i hundes medialisht). 

Perpara dhe prapa kufizohet nga naret dhe koanat. Çatia ( tavani i hundes) formohet nga pllaka 

(lamina) cribriforme dhe nga fovea ethmoidalis, ndersa dyshemeja perbehet nga kocka 

maxillare…(1). 

- Hapesira e hundes eshte e veshur nga epiteli ciliar i pseudostratifikuar dhe gjendrat 

sekretore seroze e mukoze. Nje rrjet vaskular i pasur ndodhet ( kalon) nen kete shtrese te holle 

mukoze. Indi erektil i hundes perbehet nga nje numer i madh i sinuseve venoze, anastomozave 

arterio-venoze dhe venulave. Shume ene arteriale te ushqyera nga presioni i larte i sistemit karotid 

rrjedhin permes hundes. 

Mukoza respiratore me rrjetin vaskular qe ndodhet nen te, sherben per te rregulluar 
shkembimin e nxehtesise dhe lageshtimin e ajrit gjate respiracionit…(1). 

Hapsira e hundes eshte jashtezakonisht e vaskularizuar. Gjaku vjen nga sistemi karotid intern 

dhe ekstern. 

- Dega e pare intrakraniale e a. carotis int. eshte a. ophtalmicae qe jep: a. ethmoidalis ant. et 

post.. Keto struktura rrjedhin medialisht, dhe kryqezojne çatine e hapsires se hundes, duke ushqyer 

pjesen e siperme te septumit dhe murin lateral te hundes…(1). 

Art. ethmoidalis ant. eshte zakonisht me e gjere. Ajo vendoset ne kanalin me te njejtin emer, hyn 

ne hapsiren e hundes ne nivelin e pjeses se perparshme te lamina cribrosa, dhe ndahet ne deget 

interne (regjioni olfaktiv ant. i septumit te hundes), dhe externe (regj. mbi dhe prekonkal, celulat 

ethmoid.ant. dhe sinusi sphenoidal)…(3). 

